Nafa​rro​a​ko Par​la​men​tu​ko Mahai​ak, 2007ko urri​a​ren 19an egin​da​ko bil​ku​ran, Ele​du​nen Batza​rra​ri entzun ondo​ren, era​ba​ki hau hartu zuen, bes​te​ak beste:

1. Iza​pi​de​tze​ko onar​tzea Izqui​er​da Unida de Nava​rra-Nafa​rro​a​ko Ezker Batua foru par​la​men​ta​ri​en elkar​te​ak aur​kez​tu​ri​ko jabel​du​ra, Nafa​rro​a​ko Gober​nu​ak osa​sun publi​ko​an egi​ni​ko gas​tua han​di​tze​ko eta osa​sun sis​te​ma​ren behar adinako finan​tza​ke​ta modu egon​ko​rre​an ber​ma​tze​ko hartu behar ditu​en neu​rri​ei buruz​koa.

2. Jabel​du​ra hau Osoko Bil​ku​ran iza​pi​de​tzea.

3. Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​tzea.

Iruñean, 2007ko urriaren 22an

Lehen​da​ka​ria: Elena Torres Miran​da

JABELDURAREN TES​TUA

Ion Erro Armen​dá​riz Izqui​er​da Unida de Nava​rra-Nafa​rro​a​ko Ezker Batua foru par​la​men​ta​ri​en elkar​te​ko ele​du​nak, Lege​bil​tza​rre​ko Erre​ge​la​men​du​an xeda​tu​a​ren babe​se​an, ondo​ko jabel​du​ra aur​kez​tu du:

Beha​rrez​koa da admi​nis​tra​zio publi​ko​ek lehen​bai​le​hen has​tea osa​sun sis​te​ma publi​koa behar adina bali​a​bi​de​re​kin finan​tza​tzen. Izan ere, oina​rriz​ko zer​bi​tzu publi​koa iza​te​az gain, gizar​te ongi​za​te​ko sis​te​ma era​gin​kor eta moder​no​en ardatz nagu​si​a​ren osa​ga​rri​e​ta​ko bat da.

Gastu eta inber​tsio gero eta han​di​a​go​ak behar dira jada eza​gu​nak diren arra​zoi​en​ga​tik, hala nola biz​tan​le​ri​a​ren zahar​tzea, gai​xo​ta​sun kro​ni​ko​en haz​kun​dea, bizi-itxa​ro​pe​na luza​tzea, biz​tan​le​ri​a​ren haz​kun​dea edo far​ma​zia gas​tu​a​ren are​a​go​tzea.

Fak​to​re hori​ek Euro​pa​ko gizar​te guz​ti​ak eta esta​tu​ko auto​no​mia erki​de​go guz​ti​ak uki​tzen dituz​te, baita Nafa​rroa ere.

Hala ere, Nafa​rro​an Osa​sun​bi​de​an egin diren gas​tu​ei eta inber​tsio​ei buruz eza​gu​tzen diren datu​ek erne ego​te​ra behar​tzen gai​tuz​te, era​kus​ten bai​ti​gu​te ez dire​la behar diren bali​a​bi​de​ak jar​tzen ari, eta azken urte​o​tan atze​ra egi​ten ari gare​la eta alden​tzen, Euro​pa​ko ratio​e​ta​tik ez ezik baita Esta​tu​ko ratio​e​ta​tik ere.

Horren fro​ga​ga​rri dugu Eko​no​mia eta Oga​sun Minis​te​rio​ak osa​sun gas​tu​a​ri buruz egi​ni​ko txos​te​na, zeina berri​ki eman baita eza​gu​tze​ra.

2005ean, Nafa​rro​an, osa​sun gastu publi​koa BPGa​ren % 4,53 zen, eta Esta​tu​an, batez beste, aldiz, % 5,05. BPGa​ren puntu erdi baino gehia​go​ko aldea; horrek, euro​ta​ra eka​rri​ta, esan nahi du 2005ean, Nafa​rro​a​ko aurre​kon​tu​e​tan, 75 mili​oi euro ingu​ru falta zire​la Esta​tu​ko batez bes​te​ra iris​te​ko.

Baina hori ez da oke​rre​na. Kez​ka​ga​rri​e​na da datu​ek era​kus​ten dute​la Esta​tu guz​ti​an osa​sun gas​tu​ak goranz​ko joera duela eta Nafa​rro​an, aldiz, gel​di​tu​ta dago​e​la edo, zen​bait urte​tan, atze​ra egin duela.

Esta​tu​an, batez beste, gastu hori % 4,72koa izan zen 1999an eta % 5,05ekoa 2005ean; Nafa​rro​an, berriz, % 4,68tik % 4,53ra jai​tsi gara. Zen​ba​te​ko hori​ek berez dira adi​e​raz​ga​rri​ak.

BPG erre​fe​ren​tzia har​tu​ta osa​sun gas​tu​a​ren datu​ak hain dire​nez ezta​bai​da​e​zi​nak, Nafa​rro​a​ko Gober​nu​ak egin duen hau​tua izan da osa​sun gas​tu​az ari​tze​an per​tso​na bakoi​tze​ko gastu-zen​ba​te​koa aipa​tzea. Nafa​rro​ak herri​ta​rre​ko duen BPGa Esta​tu​ko​ak due​na​ren gain​di dago eta, beraz, ziu​rre​nik, zen​ba​te​ko​ak Nafa​rro​a​ko osa​su​na​ren alde​ko​a​go​ak iza​nen dira.

Hala ere, Nafa​rro​an hain​bes​te​koa da azken urte​o​tan finan​tza​ke​ta publi​ko​ak osa​sun arlo​an izan duen bul​ka​da falta non per​tso​na bakoi​tze​ko gas​tu​a​ren esta​tis​ti​kek ere ego​e​ra kez​ka​ga​rria era​kus​ten bai​ti​gu​te.

Horre​la, Esta​tu​an, osa​su​na​ren arlo​an per​tso​na bakoi​tze​ko izan den gas​tu​ak % 51 egin du gora (721 euro​tik 1.091 euro​ra pasa​tu da), eta Nafa​rro​an % 34,31 baino ez du (878 euro​tik 1.204 euro​ra pasa​tu da).

1999an inon​go auto​no​mia erki​de​gok ez zuen Nafa​rroa gain​di​tzen (Nafa​rro​ak 878 euro​ko gas​tua zuen eta hurren​goa EAE zen, 791 euro​re​kin); 2005ean, ordea, gure gain​di zeu​den Ara​goi, Astu​ri​as, Kan​ta​bria, Erri​o​xa eta Meli​lla, eta ia gure pare​an, berriz, Extre​ma​du​ra eta EAE.

Erre​a​li​ta​te larri eta kez​ka​ga​rri hori izan​da, ez da harri​tze​koa Nafa​rro​an gure osa​sun sis​te​ma publi​ko​a​ren ara​zo​ek gora egi​tea, sis​te​mak kali​ta​tea gal​tzea eta herri​ta​rren kexak gero eta gehia​go iza​tea.

Eta, horre​la, urte​ak joan eta urte​ak eto​rri fun​tsez​ko eta pre​sa​ko inber​tsio​ak atze​ra​tzen edo urri​tzen joan dira: plan onko​lo​gi​koa, auzo berri​e​ta​ko eta herri​e​ta​ko osa​sun etxe berri​ak edo ospi​ta​le​ak han​di​tu eta hobe​tzea.

Era bere​an, ez da ezer seri​o​rik eta era​gin​ko​rrik egin osa​sun lagun​tza espe​zi​a​li​za​tu​ko itxa​ron zerren​dak edo zen​bait eba​kun​tza kirur​gi​ko​ta​ra​ko itxa​ron zerren​dak –luze​ak bai​ti​ra oso– murriz​te​ko; oina​rriz​ko osa​sun lagun​tzak gai​nez​ka egin​da jarrai​tzen du eta, hala​ber, galga jarri zaio osa​sun sis​te​ma publi​ko​ak pres​ta​zio eta zer​bi​tzu berri​ak har​tze​a​ri.

Zego​en aurre​kon​tua zego​en, ez zuen gehia​go​ra​ko ema​ten, eta lor​tzen zen gauza baka​rra zen nola edo hala jarrai​tzea, urte​an urte​an zail​ta​sun gehia​go​re​kin. Hori da fun​tse​an orain dugun eta zen​ba​ki hotzek era​kus​ten digu​ten ego​e​ra.

Hori dela eta, gure par​la​men​tu-tal​de​ak jabel​du​ra aur​kez​tu dio Nafa​rro​a​ko Gober​nu​a​ri, jaki​te​ko zer neu​rri hartu behar ditu​en Nafa​rro​a​ko osa​sun publi​ko​an egi​ni​ko gas​tua han​di​tze​ko eta osa​sun sis​te​ma​ren behar adinako finan​tza​ke​ta modu egon​ko​rre​an ber​ma​tze​ko.

